
РЕЗОЛУЦИЈА

за извештајот за напредокот на Република Македонија
 за 2008 година 

P6_TA-PROV(2009)0135
Резолуција на Европскиот Парламент за Извештајот за напредокот на Република Македонија во 2008 година

Европскиот Парламент,

· имајќи ги во предвид заклучоците на Претседателството на Европскиот Совет од Солун, на 19-20 јуни 2004 година, во кои беше дадено ветување на сите земји од Западен Балкан дека ќе станат членки на Европската унија,

· имајќи ги во предвид резолуциите на Советот на безбедност на Обединетите нации 817 и 845 од 1993 година,

· имајќи ја во предвид одлуката на Европскиот совет од 16 декември 2005 година за доделување на статус на земја кандидат за членство во ЕУ на Република Македонија, како и заклучоците на Претседателството на Европските совети од 15-16 јуни 2006 година и 14-15 декември 2006 година,

· имајќи ја во предвид Времената спогодба помеѓу Хеленската Република и Република Македонија,

· имајќи ја во предвид Декларацијата ЕУ/Западен Балкан, која беше едногласно усвоена од страна на министрите за надворешни работи на земјите членки на ЕУ и министрите за надворешни работи на земјите од Западен Балкан во Салзбург на 11 март 2006 година,
· имајќи ги во предвид заклучоците од Четвртиот состанок на Советот за стабилизација и асоцијација помеѓу ЕУ и Република Македонија од 24 јули 2007 година,

· имајќи ги во предвид договорите за визно олеснување и за реадмисија меѓу ЕУ и Република Македонија од 18 септември 2007 година,

· имајќи ја во предвид Одлуката на Советот 2008/212/EC од 18 февруари 2008 година за принципите, приоритетите и условите содржани во Партнерството за пристапување со Република Македонија
,

· имајќи ја во предвид изјавата од Брдо: Нов фокус врз Западен Балкан, дадена од Претседателството со ЕУ на 29 март 2008 година, во која се истакнува потребата од нова динамика на агендата од Солун и декларавијата од Салзбург,
· имајќи го во предвид Извештајот на Комисијата за напредокот на Република Македонија во 2008 година (SEC(2008)2695),

· имајќи ја во предвид неговата резолуција од 10 јули 2008 година за Стратешкиот документ на Комисијата за проширување од 2007 година
,

· имајќи ја во предвид неговата резолуција од 23 април 2008 година за Извештајот за напредокот на Република Македонија во 2007 година
,

· имајќи ги во предвид препораките на Мешовитиот парламентарен комитет ЕУ - Република Македонија од 29-30 јануари 2007 година и 26-27 октомври 2007 година,

· имајќи ја во предвид неговата резолуција од 24 октомври 2007 година за предлог одлука на Советот во врска со склучување на Договор помеѓу Европската заедница и Република Македонија за олеснување на издавањето на визи за краток престој
,

· имајќи ја во предвид неговата резолуција од 24 октомври 2007 година за предлог одлука на Советот во врска со склучување на Договор помеѓу Европската заедница и Република Македонија за реадмисија
,

· имајќи ја во предвид Одлуката на Советот 2007/824/EC од 8 ноември 2007 година за склучување на Договор помеѓу Европската заедница и Република Македонија за олеснување на издавањето визи – размена на писма
,

· имајќи ја во предвид Одлуката на Советот 2007/817/EC од 8 ноември 2007 година за склучување на Договор помеѓу Европската заедница и Република Македонија за реадмисија на лица кои престојуваат без дозвола – размена на писма
,

· имајќи ја во предвид завршната изјава од Петтиот состанок на Мешовитиот парламентарен комитет ЕУ-Република Македонија, усвоена на 28 ноември 2008 година, 
· имајќи ја во предвид комуникацијата на Комисијата од 5 ноември 2008 година под наслов "Стратегија за проширување и главни предизвици" (COM(2008)0674) и заклучоците од состанокот на Советот за општи прашања и надворешни односи одржан на 9 декември 2008 година,
· имајќи го во предвид Правилото 103(2) од неговиот Деловник,

А.  Потсетувајќи дека документот за проширување од 2007 година придава големо значење – од првите страници на таа стратегија натаму – на владеењето на правото и доборото владеење, особено во областа на борбата против корупцијата и организираниот криминал, административните и судските реформи и развојот на граѓанското општество,
Б.   Потсетувајќи дека ЕУ презема чекори за подобрување на квалитетот на процесот на проширување,
В.  Потсетувајќи дека една земја членка на ЕУ, имено Грција, и Република Македонија се наоѓаат во процес на преговори под покровителство на Обединетите нации со цел да се постигне заемно прифатливо решение за прашањето на името на земјата кандидат, потсетувајќи дека осигурувањето доборососедски односи и изнаоѓањето на спогодбени и заемно прифатливи решенија за нерешените рпашања со соседите, во склад со декларацијата од Салзбург од 11 март 2006 година, останува од суштинско значење,
1.
Го поздравува фактот дека партиите на власт и во опозиција во Република Македонија, со широка подршка на граѓанското општото мнение, се обединети во нивната желба за исполнување на критериумите од Копенхаген за членство во ЕУ и најраното можно пристапување кон ЕУ, во врска со што е важно секој да биде свесен дека не се работи примарно за барања кои доаѓаат однадвор туку е во прашање подобрување на сопствената иднина на државата кандидат;

2. 
Уште еднаш ја истакнува својата целосна поддршка за европската перспектива на Република Македонија и на сите земји од Западен Балкана, што е клучно за стабилноста, помирувањето и мирната иднина на регионот;
3. 
Го поздравува фактот дека, седум години по Охридскиот договор, Собранието го усвои Законот за употреба на јазиците во управата и образованието; ги поздравува особено порширените можности за високо образование преку отворање на нови факултети во различни градови, вклучувајќи и факултети со наставна програма на различни јазици; го истакнува напредокот во правичната застапеност на припадниците на немнозинските заедници, првенствено во јавната администрација, полицијата и воените сили;
4. 
Го поздравува напредокот на земјата во дијалогот за визна либерализација, првенствено големиот број издадени биометрички патни исправи и лични карти, имплементацијата на интегрираното гранично управување и воспоставувањето на визен инфромативен систем; го истакнува со задоволство напредокот во борбата против нелегалната трговија со луѓе, нелегалната миграција и корупцијата и ја повикува Владата да продолжи со напорите во оваа област; ја поздраввуа имплементацијата на договорот за реадмисија со ЕУ и повикува на тесна соработка со Европската агенција за управување со опративната соработка на надворешните граници на земјите членки на Европската унија (FRONTEX), Европската канцеларија на полицијата (EUROPOL) и Одделот за судска соработка на Европската унија (EUROJUST); потсетува на потешкотиите со кои се соочуваат граѓаните на Република Македонија поради непризнавањето на нивните патни исправи од една земја членка на ЕУ; и ја повикува Комсијата, со оглед на постигнатиот напредок, да му препорача што е можно поскоро на Советот визна либерализација за граѓаните на Република Македонија и да ги укине визните барања што е можно поскоро;
5.
Ги пофалува напорите на Владата на  Република Македонија во областа на економијата кои резултираа со значителен напредок во исполнувањето на економските критериуми, со што земјата е поблизу до воспоставување целосна пазарна економија; го поздравува особено олсенувањето на процедурите за плаќање данок, реформата на едношалтерската регистрација, олеснувањето на надворешната трговија и намалувањето на бирократијата; ја охрабрува Владата да продолжи со политиките со цел остварување стабилен раст на БНП, ниска стапка на инфлација, фискална дисциплина и зајакнување на севкупната бизнис клима;
6.
Согледува дека, по серија обиди да се попречат парламентарните избори на 1 јуни 2008 година, особено во северозападниот дел на државата, Владата презеде ефективни мерки, преку делумно повторување на изборите и преку ефективен мониторинг на постапките, за да се дојде до точен изборен резултат, го поздраввуа започнувањето на судски постапки со цел казнување на сторителите на изборни нерегуларности; го пофалува усвојувањето на измени на Изборниот законик во голема мерка во склад со препораките на ОБСЕ/ОДИХР и верува дека ќе биде направено се’ што е можно за да се спречат било какви слични обиди за попречување на идните избори, како што се претседателските и локалните избори во март 2009 година;

7.
Го поздравува напредокот постигнат во воспоставувањето на потребните структури за децентрализирано управување со Претпристапната ппомош (ИПА); ги поддржува напорите на Владата да изгради административни капацитети кои ќе овозможат имплементација на одлуката на Комисијата да го довери управувањето со помошта од ИПА на националните власти;

8. 
Согледува дека, како и повеќето земји членки на ЕУ, Република Македонија, следејќи ја одлуката на Собранието која беше донесена со големо мнозинство, ја призна независноста на својот сосед Косово, што истовремено го направи и Црна Гора, и покрај потешкотиите што ова можеше да ги предизвика на краток рок во посакуваното одржување на добри односи со соседната држава Србија; го поздравува договорот постигнат со косовските власти во врска со демаркацијата на границата;
9.
Истакнува дека зголемениот интерес за Србија, кој во 2009 година би можел да резултира со добивање статус кандидат за членство во ЕУ, не смее да резултира со било какво намалување на интересот за Република Македонија во рамките на ЕУ ниту, пак, во понатамошното забавување на напредокот во процесот на пристапување;

10.  Согледува дека Република Македонија презема чекори да ги исполни критериумите за членство во ЕУ и го зема во предвид напредокот постигнат во имплементацијата на Договорот за стаблизијација и асоцијација потпишан во 2001 година, како и на Охридскиот рамковен договор и скорешниот напредок во имплементацијата на критериумите на Комисијата,  сепак со жалење констатира дека три години откако и’ беше доделен статус на земја кандидат за членство во ЕУ преговорите за членство се уште не се започнати, што е неодржлива ситуација со демотивирачки ефект за земјата и ризици за дестабилизација на регионот; смета дека е пожелно да се стави крај на оваа исклучителна ситуација; повикува процесот да биде забрзан и потсетува дека во горенаведена резолуција од 23 април 2008 година Европскиот парламент искажа надеж дека во 2008 година ќе се донесе одлука за тоа кога ќе започнат претпристапните преговори, свесни дека евентуалните преостанати пречките за рано пристапување ќе мора да се отстранат во текот на годините во кои ќе се случуваат претстојните преговори; го повикува Советот да го забрза овој процес со донесување одлука за датумот за отпочнување преговори за пристапување, во текот на оваа година, во очекување на целосна имплементација на клучните приоритети од Партнерството за пристапување;
11. 
Уште еднаш потсетува, во склад со заклучоците на Европскиот совет од 19 и 20 јуни 2008 година и на Советот за општи прашања и надворешни односи од 8 и 9 декември 2008 година, на значењето за Република Македонија, како земја кандидат за членство во ЕУ, да негува добрососедски односи и да се залага за разрешување на нерешените прашања со своите соседи, вклучувајќи и спогодбено и заемно прифатливо решение за прашањето за името, врз основа на своите меѓународни активности и билатерални и мултилатерални заложби и обврски;
12. 
Ги поддржува напорите на медијаторот Нимиц во рамките на Обединетите нации, како што е тоа предвидено со горенаведените резолуции на Советот за безбедност на ОН 817 и  845 од 1993 година, со цел разрешување на разликите околу уставното име на државата за постигнување на конечен договор помеѓу Република Македонија и Грција што е можно поскоро, врз основа на неговиот предлог од 6 октомври 2008 година за тоа како да се направи разлика на меѓународно ниво помеѓу различни области кои им припаѓаат на различни држави но го имаат заедничкиот факт дека тие се викаат Македонија; разбира дека двете страни на предлогот гледаат со недоверба; го истакнува именувањето на новиот македонски преговарач; ги повикува двете страни да останат посветени на разговорите под покровителство на ОН и да изнајдат компромисно решение, за ова прашање да не продолжи да биде пречка за членство на Република Македонија во меѓународни организации, како што предвидува Времената спогодба од 1995 година која се уште е на сила; предупредува дека доколку набргу не се постигне договор помеѓу двете држави тоа би можело да резултира во долготрајно одложување на приемот на Република Македонија во ЕУ; смета дека ваквите нерешени билатерални прашања на  Балканот не треба да бидат пречка за пристапување или да бидат приоритетни во процесот на европска интеграција;

13.
Укажува на апликацијата на Република Македонија до Меѓународниот суд на правда во врска со член 11 од Времената спогодба; искажува надеж дека Република Македонија и Грција остануваат посветени на продолжување на преговорите и покрај судската постапка започната пред Меѓународниот суд на правда во врска со примената на Времената спогодба; во очекување на новата рунда преговори најавена во рамки на "Нимицовиот процес" изразвува надеж дека грчката Влада ќе ја поддржи интеграцијата на Република Македонија во Европската унија и НАТО, на тој начин придонесувајќи за стабилноста и просперитетот на регионот;

14. 
Ги поздравува напорите на властите на Република Македонија да работат заедно со соседните земји членки на ЕУ со цел разгледување на евентуалните разлики и погрешни толкувања на минатото што може да доведе до несогласувања, и повикува на промоција на заедничко славење на културното и историското наследство на земјата кое го споделува со нејзините соседи; загрижен е поради немањето напредок во борбата против "говорот на омраза" кој е во подем, особено во медимуите и во образовниот систем, против соседните земји, и понатаму ја повикува Владата да осигури усогласување со релевантните стандарди на ЕУ и на Советот на Европа;
15. 
Согледува дека, во демократија, се случува интеракција помеѓу Владата и опозицијата во која секогаш постои простор за спротивставени мислења, се посветува внимание на алтернативни решенија и дека постои простор за формирање на мнозинства во полза на промена на политика, и дека е важно да се осигури делови од населението да не стравуваат дека оваа толерантност ќе се намали доколку една партија го има парламентарното мнозинство, како што е случај со Република Македонија по последните парламентарни избори;
16. 
Потенцира дека на лица од јавноста кои доставуваат жалби за злоупотреба на овластувања и/или корупција треба да им се даде документ кој јасно потврдува дека тие доставиле таква жалба; ја поздравува  постојната пракса на информирање на граѓаните за дејствијата кои се преземаат во врска со нивните жалби како и за крајниот резултат, и фактот дека овие жалби ќе бидат евидентирани на јасен и единствен начин од страна на полициските и правосудните власти;


17. 
Ја повикува Владата на Република Македонија да ја интензивира борбата против врските меѓу организираниот криминал во Република Македонија, Црна Гора, Косово и Албанија;

18. 
Изразува несогласување поради фактот дека новиот Закон од 20 септември 2007 година за правниот статус на црквите, религиозните заедници и религиозните групи се уште не резултирал во чувство кај приврзаниците на различни вери дека тие ги имаат истите можности да ја проповедаат и пропагираат својата вера и да поседуваат, користат и создаваат објекти за истите цели како што е тоа кај двете религии кои традиционално се најголеми во државата - Македонската православна црква и Исламската верска заедница; потсетува дека властите имаат задача да ја заштитат толерантноста кон оние чии што убедувања се поинакви, како и правото на религиозна разноликост;

19. 
Изразува жалење поради зголемениот притисок врз медиумите од страна на владините сили, осоебно за време на изборната кампања; повикува на зачувување на независни и различни информации преку радио и телевизија, преку кои различните мислења кои постојат во општеството стануваат видливи, како преку зачувувањето на слободата на уредување на оние кои ги обезбедуваат информациите и преку избегнување да се воспоставуваат тесни врски помеѓу комерцијалните станици и одредени партии или политичари; загрижен е исто така поради големата финансиска зависност на весниците и ТВ каналите од владини реклами и приходот кој тие го генерираат што може негативно да влијае врз критичкиот новинарски пристап;
20.
Согледува дека и по донесувањето на измените во Законот за работни односи од 2005 година се уште не е јасно како повеќето синдикати кои коегзистираат можат да склучат правно валидни договори со Владата и со работодавачите, бидејќи сегашната обврска синдикатите да претставуваат 33% од засегнатите работници пред да може да бидат договорен партнер претставува пречка за разноликоста и ги наведува заинтересираните страни постојано да ја доведуваат во прашање бројноста на нивното членство;
21.
Ја повикува Владата на Република Македонија  брзо да отвори нови депонии, да ги затвори и исчисти старите депонии, во меѓувреме да осмисли практични мерки за осовременување на интегрираниот отпаден процес, вклучувајќи и диференцирано собирање на смет, меѓу другото преку организирање и основање на постројки за преработка на смет во енергија и гориво;
22.
Повикува квалитетот и нивото на водата во граничните езера - Охридско езеро, Преспанско езеро и Дојранско езеро да бидат подобрени и зачувани, како и на добри договори и аранжмани на ова поле со соседите Албанија и Грција, исто така го поздравува изготвувањето во предложениот закон за управување со водите и повикува истиот да биде разгледан во Собранието без одложување;
23.
Ги забележува со загриженост негативните ефекти врз луѓето и животната средина од рафинеријата ОКТА која функционира во месноста Илинден во близина на Скопје која се смета за најголем загадувач во земјата;
24.
Предупредува дека, без нови инвестиции за чување, преработка и транспорт на водата, континуитетот на снабдување на вода за пиење во урбаните средини може да биде доведен во прашање; 

25.
Ја повикува Владата на Република Македонија да го рестартира процесот на либерализација и приватизација на локалните јавни претпријатија, посветувајќи посебно внимание врз производството на електрична енергија, трансортот и дистрибутивните дејности; 

26.
Жали што функционирањето на железничката мрежа е влошено во последните години, забележува особено дека зачестеноста на домашните железнички услуги во патничкиот сообраѓај како и конекциите со соседните земји се сведени на минимум и дека постојните капацитети за превоз на патници се помалку соодветни за патнички услуги на релативно кратки растојанија, така што неопходни ќе бидат нови инвестиции доколку се сака во иднина да опстанат патничките услуги; жали поради немањето напредок во поглед на изградбата на железничката врска меѓу Република Македонија и Бугарија, што би придонело за економски развој и стабилност на регионот во целина;
27. 
Ја охрабрува Владата да го забрза планирањето и производството од обновливи извори, особено соларна и енергија од ветер; во тој поглед ги повикува властите во Скопје да ги направат сите напорти за развој на енергетска политика во склад со целите на Европската унија и да ја поддржат позицијата на ЕУ на претстојната конференција во Копенхаген за пост-Кјото договор;
28.
Загрижен е за зголемениот број на извештаи за жртви на семејно насилство и повикува на донесување на посебен закон против таквото насилство, како дополнување на постојниот Закон за семејство, за да му се овозможи на Јавниот обвинител да ги гони сторителите на семејно насилство;

29.
Загрижен е поради неповолната положба на ромското малцинство во земјата, меѓу другото во светло и на скорешниот извештај на Амнести интернешнел, според кој 39% од Ромките добиваат минимално или никакво образование, 83% никогаш немале официјално вработување, а 31% имаат хронични заболувања - проценти кои се структурно повисоки од просекот за жените кои се не Роми;

30.
Го поздравува досегашниот напредок во политичката застапеност на Ромите; истовремено ја повикува Владата да ги забрза и да обезабеди дополнителни ресурси за имплементација на постојните политки за Ромите;

31.
Се придружува на UNHCR во поздравувањето на фактот дека досега ниту еден припадник на малцинствата - бегалци од Косово кои немаат обезбедено дозвола за постојан престој, не бил присилен да си замине, и се надева дека наскоро ќе биде постигнат договор помеѓу Владата и UNHCR околу надлежноста за финансиска поддршка на оваа група;

32.
Со оглед на тоа дека меѓународната финансиска криза ја зафати Европа и може да има индиректни ефекти врз трговијата и странските инвестиции во Западен Балкан, ја повикува Комисиајта да биде будна и, ако е потребно, да усвои адекватни мерки за да се гарантира непречено продолжување на Процесот за стабилизација и асоцијација (ПСА) во поглед на Република Македонија, како и на другите земји од Западен Балкан, што е значаен фактор за стабилноста во регионот во најдобар интерес за самата ЕУ;
33.
Го упатува својот претседател да ја достави оваа Резолуција до Советот, Комисијата, владите и парламентите на земјите членки како и до Владата и Собранието на Република Македонија.

